
Հարգելի՛ պարոն Գրիգորյան
ՀՀ տարածքային կառավարման և ենթակառուցվածքների նախարարության (այսուհետ՝ Նախարարություն)  և «Արհովշին» ՍՊԸ-ի  միջև (այսուհետ՝ Կապալառու) 13․10.2021 թվականին կնքվել է «ՏԿԵՆ-ՀԲՄԱՇՁԲ-2021/35Շ» ծածկագրով պայմանագիրը (այսուհետ՝ Պայմանագիր), համաձայն որի՝ Կապալառուն պարտավորվել է Պայմանագրով սահմանված կարգով, նախատեսված ծավալներով, ձևով և ժամկետներում կատարել Պայմանագրի N 1 Հավելվածով սահմանված ծավալաթերթ-նախահաշվով նախատեսված Հ-43 /Մ-2 /-Գնդևազ -Ջերմուկ – Արցախի սահման  հանրապետական նշանակության ավտոճանապարհի  կմ0+000-կմ23+754 հատվածի միջին նորոգման աշխատանքները։
Պայմանագրի 1․2 կետի համաձայն՝ Պայմանագրով նախատեսված աշխատանքները կատարվում են ՀՀ օրենսդրությամբ սահմանված ստանդարտներին, շինարարական նորմերին և կանոններին, աշխատանքի նախագծին, ինչպես նաև պայմանագրի անբաժանելի մասը կազմող աշխատանքի ծավալաթերթ-նախահաշվին համապատասխան։

Պայմանագրի 3․4․1 կետի համաձայն՝ Կապալառուն պարտավոր է աշխատանքների առնվազն 100 տոկոսը կատարել անձամբ, պայմանագրով նախատեսված կարգով և ժամկետներում, իր ուժերով, գործիքներով, մեխանիզմներով, ինչպես նաև անհրաժեշտ նյութերով ու պատշաճ որակով՝ նախագծին և ծավալաթերթին համապատասխան։
Պայմանագրի 6․1 կետի համաձայն՝ Կապալառուն պատասխանատվություն է կրում աշխատանքի որակի և Պայմանագրով նախատեսված ժամկետի պահպանման համար:
Պայմանագրի 3.1.1 կետի համաձայն Պատվիրատուն իրավունք ունի ցանկացած ժամանակ ստուգել Կապալառուի իրականացրած աշխատանքի ընթացքը և որակը` առանց միջամտելու վերջինիս գործունեությանը։
[bookmark: _Hlk143517632]Պայմանագրի 3․1․4 կետի «գ» ենթակետի համաձայն՝ Պատվիրատուն իրավունք ունի միակողմանի լուծել պայմանագիրը, եթե Կապալառուի կողմից կատարված աշխատանքը չի համապատասխանում սույն պայմանագրի 1.1 կամ 1.2 կետով սահմանված պահանջներին։ Նույն կետի «դ» ենթակետի համաձայն՝ Պատվիրատուն իրավունք ունի միակողմանի լուծել պայմանագիրը, եթե Կապալառուի կողմից խախտվել են պայմանագրի 3.1.3 կետով նախատեսված հիմքերով աշխատանքի թերությունների անհատույց վերացման ողջամիտ ժամկետները։
ՀՀ քաղաքացիական օրենսգրքի (այսուհետ՝ Օրենսգիրք) 347-րդ հոդվածի համաձայն` պարտավորությունները պետք է կատարվեն պատշաճ` պարտավորության պայմաններին, օրենքին և այլ իրավական ակտերի պահանջներին համապատասխան, իսկ նման պայմանների ու պահանջների բացակայության դեպքում` գործարար շրջանառության սովորույթներին կամ սովորաբար ներկայացվող այլ պահանջներին համապատասխան:  Օրենսգրքի 408-րդ հոդվածի համաձայն` Պարտավորության խախտում է համարվում այն չկատարելը կամ անպատշաճ (կետանցով, ապրանքների, աշխատանքների և ծառայությունների թերություններով կամ պարտավորության բովանդակությամբ որոշվող այլ պայմանների խախտմամբ) կատարելը:
ՀՀ քաղաքացիական օրենսգրքի 719-րդ հոդվածի 1-ին մասի համաձայն՝ կապալառուի կատարած աշխատանքի որակը պետք է համապատասխանի կապալի պայմանագրի պայմաններին, իսկ պայմանագրում նման պայմանների բացակայության կամ դրանց թերի լինելու դեպքում` համապատասխան տեսակի աշխատանքներին սովորաբար ներկայացվող պահանջներին․․․: 
Կապալառուն  Պայմանագրի 4․6 կետի համաձայն՝ Պատվիրատուին չի տեղեկացրել ՏԿԵՆ-ՀԲՄԱՇՁԲ-2021/35Շ պայմանագրի շրջանակներում աշխատանքներն ավարտելու մասին։ 
Պայմանագրի 3․1․1 ենթակետի համաձայն՝ Ճանապարհի վիճակի ուսումնասիրության նպատակով՝ պատասխանատու ստորաբաժանման՝  «Ճանապարհային դեպարտամենտ» հիմնադրամի մասնագետների կողմից նշված տեղամաս 2024թ. իրականացված այցելության ընթացքում հայտնաբերվել և արձանագրվել են մի շարք թերություններ, մասնավորապես՝ ճանապարհի երթևեկելի մասի վրա տարբեր հատվածներում առկա են եղել լայնական ճաքեր, նստվածքներ և անհարթություններ կողնակներում, գունաթափված գծանշումներ:
Իրականացված ուսումնասիրությանը ներկա կապալառու ընկերության ներկայացուցչին առաջարկվել է վերացնել թերությունները և արդյունքների մասին տեղեկացնել Պատվիրատուին։ 
«Ճանապարհային դեպարտամենտ» հիմնադրամի մասնագետների կողմից նշված տեղամաս 2025թ. ևս իրականացվել է կրկնակի այցելություն՝ մատնանշված թերությունների վերացման ընթացքը ստուգելու համար և պարզվել է, որ ճանապարհին առկա որոշ թերություններ վերացվել են, սակայն ճանապարհի երթևեկելի մասի լայնական ճաքերը դեռևս առկա են, ընդ որում դրանց քանակը ավելացել է: Ճանապարհին առկա թերությունների, մասնավորապես՝ ճանապարհին երթևեկելի մասի լայնական ճաքերի առկայության փաստը հաստատվել է նաև «Ճանապարհային դեպարտամենտ» հիմնադրամի մասնագետների 2026 թվականի փետրվարի 20-ին կատարված այցելության ժամանակ, որին ևս ընկերության ներկայացուցիչը ներկա է եղել: 
Այցելության ընթացքում արձանագրված թերությունների մանրամասների վերաբերյալ կազմվել է համապատասխան արձանագրություն՝ որով ևս մեկ անգամ հաստատվել է  ճանապարհին երթևեկելի մասի լայնական ճաքերի առկայության փաստը թե Պատվիրատուի, թե Կապալառուի կողմից։
Ճանապարհի պատվածքին ճաքերի առկայությունը փաստում է կատարված աշխատանքների՝ ՀՀ օրենսդրությամբ սահմանված ստանդարտներին, շինարարական նորմերին և կանոններին անհամապատասխանության մասին, ինչպես նաև այն, որ 2024 և 2025 թվականից ի վեր Կապալառուի կողմից չեն վերացվել առկա թերությունները՝ կրկնվող լայնական ճաքերը։ 
Հիմք ընդունելով «Ճանապարհային դեպարտամենտ» հիմնադրամի թիվ Մ/12286-2026 գրությունը և այն, որ «Արհովշին» ՍՊԸ-ն խախտել է Պայմանագրով ստանձնած պարտավորությունները՝ համաձայն Պայմանագրի 3.1.4 կետի «գ»  և «դ»  ենթակետերի դրույթների՝ Նախարարությունը միակողմանի լուծում է «ՏԿԵՆ-ՀԲՄԱՇՁԲ-2021/35Շ» ծածկագրով Պայմանագիրը: 
Հայտնում ենք, որ «Արհովշին» ՍՊԸ-ի նկատմամբ կկիրառվեն «Գնումների մասին» օրենքի 6-րդ հոդվածի 2-րդ մասի պահանջները:
«Գնումների մասին» օրենքի 6-րդ հոդվածի 1-ին մասի 6-րդ կետի համաձայն` մասնակիցն ընդգրկվում է գնումների գործընթացին մասնակցելու իրավունք չունեցող մասնակիցների ցուցակում, եթե խախտել է պայմանագրով նախատեսված կամ գնման գործընթացի շրջանակում ստանձնած պարտավորությունը, որը հանգեցրել է պատվիրատուի կողմից պայմանագրի միակողմանի լուծմանը կամ գնման գործընթացին տվյալ մասնակցի հետագա մասնակցության դադարեցմանը և մասնակիցը հրավերով և (կամ) պայմանագրով սահմանված ժամկետում չի վճարել հայտի, պայմանագրի և (կամ) որակավորման ապահովման գումարը։
«Գնումների մասին» օրենքի 6-րդ հոդվածի 1-ին մասի 6-րդ կետով  նախատեսված հիմքերն ի հայտ գալու դեպքում պատվիրատուի ղեկավարի պատճառաբանված որոշման հիման վրա լիազորված մարմինը մասնակցին ներառում է գնումների գործընթացին մասնակցելու իրավունք չունեցող մասնակիցների ցուցակում:
Տեղեկացնում ենք, որ եթե լիազորված մարմնին որոշումը ներկայացվելու վերջնաժամկետը լրանալու օրվա դրությամբ մասնակիցը կամ պայմանագիրը կնքած անձը վճարում է պայմանագրի և (կամ) որակավորման ապահովման գումարը, ապա պատվիրատուն տվյալ մասնակցին ցուցակում ներառելու պատճառաբանված որոշումը չի ներկայացնում լիազորված մարմին։
Միաժամանակ տեղեկացնում ենք, որ Ընկերության կողմից ներկայացված պայմանագրի և որակավորման ապահովումները սահմանված կարգով կներկայացվեն ընկերությանը սպասարկող բանկ՝ պայմանագրի և  որակավորման ապահովումները գանձելու /ՀՀ ֆինանսների նախարարության կողմից բացված հաշվեհամարին փոխանցելու/  նպատակով։ 
Հաշվի առնելով վերոգրյալն՝ առաջարկում ենք N «ՏԿԵՆ-ՀԲՄԱՇՁԲ-2021/35Շ» ծածկագրով գնման պայմանագրի որակավորման և պայմանագրի ապահովումները գնումների մասին ՀՀ օրենսդրությամբ սահմանված ժամկետում ամբողջությամբ վճարվելու դեպքում, այդ մասին գրավոր տեղեկացնել ՀՀ տարածքային կառավարման և ենթակառուցվածքների նախարարությանը՝ կցելով վճարումը հավաստող փաստաթուղթը (անդորրագիրը)։
Տեղեկացնում ենք, որ եթե վճարման ենթակա գումարը փոխանցվի ՀՀ ֆինանսների նախարարության կողմից բացված հաշվեհամարին, ապա Ընկերության նկատմամբ չեն կիրառվի «Գնումների մասին» օրենքի 6-րդ հոդվածի 1-ին մասի 6-րդ կետով և 2-րդ մասով նախատեսված դրույթները:

                                                                                                  Ա․ Երիցյան








Կատարող՝ Գնումների համակարգման բաժնի պետ, Զ. Հայրապետյան
Հեռ. 010511328

